
Sysendalen Løypelag 

Vedtekter 

 

§1 Om organisasjonen 

Sysendalen Løypelag er ein sjølvstendig organisasjon med eit eige styret. Laget er stiftet av og 
for hyttebrukarar og innbyggarar, og blir organisert av hytteeigarane i Sysendalen, 
grunneigarane i Sysendalen, og Sysendalen Skisenter AS 
Løypelaget baserer seg på frivillige bidrag frå hytteeigarane, lokalbefolkning, grunneigarar, 
næringsliv og andre. Laget har eit ikkje-økonomisk formål, skal ikkje driva næringsvirksomheit, 
og heller ikkje utbetala utbytte til medlemane. 

§ 2. Formål  

➢ Laget skal ha ansvar for å etablera, vedlikehalda og drifta turstiar og skiløyper i 
Sysendalen. Dette er nedfelt i Eidfjord Kommune sin sti- og løypeplan for Sysendalen, og 
skal utførast i samarbeid med grunneigarane og Eidfjord Kommune. Dette for å fremma 
god psykisk og fysisk helse ved å vere med på å skapa trivsel og auke i aktivitetsnivået for 
innbyggarar og hyttefolk i Eidfjord.  
 

➢ Drift av løypenettet i vintersesongen:  
• kva løyper skal preparerast 
• periode og hyppigheit, gitt vær og føreforhold.  
• kvalitet på skiløype; bredde trase/sporkvalitet og skiltmerking  
• sikra oppdatert løypenettinformasjon (GPS logg på løypemaskin) 
• utarbeida markedsføringsplan og publikumsinformasjon 

 
➢ Koordinera og administrera dugnadsarbeid 

 
➢ Koordinerande rolle for løypande vedlikehald, utvikling og justering av stiar og løypenett 

i nært samarbeid med grunneigarar og kommune. Reguleringsplanar og 
kommunedelplan blir lagt til grunn som styrande for dette arbeidet. 
 

➢ I fellesskap med interessegrupper og kommunen skal ein sjå til at det til ein kvar tid er 
godkjente og langsiktige avtalar med grunneigarar og grunneigarlag, som sikrar rett til å 
nytta areal til stiar og skiløyper iht. løypekart og retten til å utføra lettare grunnarbeid i 
løypetraseen 
 

➢ Å inngå avtale med berørte grunneigarar som gjelder tillatelse til motorferdsel i 
forbindelse med bruk av motorkøyretøy til preparering og merking av skiløyper, jmf. lov 
om motorferdsel.  
 

➢ Laget har eit ikkje-økonomisk formål, eventuelt overskot skal avsetjast til framtidige 
investeringar og drift.  

§ 3. Årsmøtet  

Årsmøtet er lagets høgaste organ, og  det skal avhaldas ordinært årsmøtet kvart år etter at 

skisesongen er avslutta og innan utgangen av juni månad. Årsmøtet skal gjerast kjend med 

minst 2 (to) vekers varsel.  

Saker som skal opp på årsmøtet, skal vera styret i hende seinast 1 veke før årsmøtet.  

Årsmøtet skal:  

▪ Behandla årsmelding for sesongen 

▪ Evaluera førre sesong 

▪ Behandla rekneskap for siste sesong og budsjett for kommande sesong 

▪ Prisfastsetting av årleg løypebidrag. 

▪ Investeringsplanar til godkjenning. 

▪ Styrets arbeidsplanar for kommande år blir framlagt som orienteringssak. 

▪ Behandla innkomne saker 

§ 4. Medlemar  

▪ Løypelaget er sjølveigande og frittståande, og medlemskap i Sysendalen løypelag er ope 
for alle. Alle hytteeigarar i Sysendalen blir oppmoda om å vera medlemar og gjerne 
gjennom eit hyttelag. 

 
▪ Hyttelag og andre lag og organisasjonar som tek inn og betalar løypeavgift til Sysendalen 

løypelag utgjer medlemane i årsmøte, og medlemane til årsmøte blir valt i årsmøte til 
det laget som dei representerer.  
 

▪ Antal medlemar til årsmøte frå hyttelag og andre lag og organisasjonar følger denne 
matrisen, med forslags- og stemmerett på årsmøte 
 

o 10 – 50 betalande medlemar gjer rett til 1 medlem i årsmøte 
o 51 – 100 betalande medlemar gjer rett til 2 medlemar i årsmøte 
o 101 – 150 betalande medlemar gjer rett til 3 medlemar i årsmøte 
o Utover dette gjer kvar 25. betalande medlem rett til 1 medlem i årsmøte 
o Mindre enn 10 betalande medlemar og hytter som ikkje er medlem av noko 

lag, er støttemedlem og kan møta på årsmøte utan forslags- og stemmerett. 

Hyttelag og andre lag og organisasjonar må på førespørsel kunna dokumentera ovanfor 
Sysendalen løypelag antal medlemar som har innbetalt løypeavgift 

▪ Den årlege løypeavgifta blir føreslege av styret og vedtatt av årsmøtet. Medlemskap 
følger kalenderåret (01.01 – 31.12).  

▪ Ingen av medlemane i laget bærer personleg ansvar for laget sine forpliktelsar. 

§ 5. Styret  

Styret består av 5-7 medlemar og veljes av medlemmene på årsmøte. Det er ønskelig, men ikke 
et  krav, at Sysendalen hyttevelforbund, grunneigarane i Sysendalen og Sysendalen Skisenter 
anbefaler inntil 2 representanter hver som kandidater til styret. Eidfjord 
Kommune anbefaler eit medlem til styret.  



 

Intern 

 
 

Styret skal med bistand frå sekretariatet:  

▪ gjennomføra vedtak bestemt på årsmøta. 
▪ innkalla til årsmøte og styremøte 
▪ inngå, forvalta og fylgja opp grunneigaravtalar og avtalar for løypepreparering. 
▪ ha ansvar for rekneskap og økonomi i forbindelse med etableringar, drift og vedlikehald 

av sti og løypetrasear 
▪ lage årsrapport med økonomisk resultat og hovudpostar frå rekneskap og utarbeida 

budsjettforslag og arbeidsplan for komande år. 

Styret er vedtaksføre når minst halvparten av styrets medlemar er til stades, og ved 
stemmelikheit har leiaren dobbeltstemme. 

Leiar i laget har fullmakt til å opptre på vegne av laget. Styreleiar og eit styremedlem har 
signaturrett i felleskap. 
 
Alle medlemmane av styret kan gje/ påta seg spesifikke roller og ansvar. Kvar organisasjon er 
sjølv ansvarleg for å sikra at dei valte deltakarane frå dei respektive organisasjonane er gitt 
nødvendig mandat/fullmakt til å representere sin organisasjon. 

§ 6. Økonomi  

Lagets økonomi er basert på innbetalingar frå medlemmar av Sysendalen løypelag, tilskot frå 
Eidfjord Kommune, brukarar av løypenettet, samt tilskot frå næringslivet.  
Laget sitt overskot skal brukast til utvikling av stiar og løyper i området.  
Ved oppløysing/avvikling av løypelaget skal løypelagets sine eigendelar gå til framtidig drift  
av stiar og løyper.  
Overføring av eigardelar i løypelaget sitt namn krev samtykke frå styret i Sysendalen løypelag. 

§ 7. Endringar av vedtekter 

Vedtak om endring av vedtekter kan berre gjerast av årsmøtet eller ekstraordinært årsmøte 
etter forslag gjennom styret, og blir bestemt med 2/3 (to/tredjedels) fleirtal av dei 
representerte stemmene. 

§ 8. Oppløysing  

Årsmøtet kan vedta oppløysing av laget med 2/3 (to/tredjedels) fleirtal av representerte 
stemmer. Dersom det er fleirtal skal det kallast inn til ekstraordinært årsmøte 3 månadar 
seinare, og for at vedtaket om oppløysing skal være gyldig må det her og vera 2/3 
(to/tredjedels) fleirtal. 
Det skal velgast eit avviklingsstyre som skal ha ansvaret for avviklinga, og det ordinære styret 
kan velgast til avviklingsstyre. Laget sin formue skal etter oppløysninga og frådrag for gjeld 
tilfalla det formål laget arbeider for å fremma. 
Ingen medlemar har krav på laget sine midlar eller andel av desse. 

 

Vedtektene blei vedtatt på stiftingsmøte 05.12.2023 

 


